
Anotatsiya: Ishda ultratovush odatda maʼlumot olishning xavfsiz usuli 

hisoblanishi, hatto homilaning diagnostik ultratovush tekshiruvi homiladorlik paytida 

ham xavfsiz hisoblanishi haqida ma’lumot berilgan. Ushbu diagnostika 

protsedurasidan faqat majburiy tibbiy koʻrsatkichlar mavjud boʻlganda, zarur 

diagnostika maʼlumotlarini olish imkonini beradigan, yaʼni minimal qabul qilinadigan 

yoki ALARA printsipiga muvofiq ultratovush taʼsirining eng qisqa muddati bilan 

qoʻllanishi kerakligi haqida ma’lumotlar berilgan. 

Kalit so’zlar: avtomatik tizimlar, texnik vositalar, ultratovush, piezoelektrik, 

datchik, interferensiya, akustik soya. 

 

Ultratovushning fizik asosi piezoelektrik effektdir. Baʼzi kimyoviy 

birikmalarning monokristallari (kvars, bariy titanat) ultratovush toʻlqinlari taʼsirida 

deformatsiyalanganda, bu kristallar yuzasida qarama-qarshi belgili elektr zaryadlari 

paydo boʻladi. Ularga oʻzgaruvchan elektr zaryadi qoʻllanilganda, ultratovush 

toʻlqinlarining chiqishi bilan kristallarda mexanik tebranishlar paydo boʻladi. Bir xil 

piezoelektrik element muqobil ravishda qabul qiluvchi yoki ultratovush toʻlqinlarining 

manbai boʻlishi mumkin. Ultratovush qurilmalaridagi bu qism akustik oʻzgartirgich, 

transduser deb ataladi. Yuqorida aytib oʻtilgan kristallar tovush toʻlqinlarini qabul 

qilish va uzatish uchun ishlatiladi. Shuningdek, datchikda tovush toʻlqinlarini 

filtrlovchi tovushni yutuvchi qatlam va kerakli toʻlqinga diqqatni qaratish imkonini 

beruvchi akustik linza mavjud. 

 Ultratovush— 20 kHz yuqori boʻlgan toʻlqinlar, tashxisda 1—15 MHz toʻlqinlar 

qoʻllanadi 

 Ultratovush odam tanasidan qisman oʻtadi va ikkita har xil akustik zichlik ega 

boʻlgan toʻqima chegarasidan bir qismi oʻtadi, bir qismi qaytadi 

 Toʻqimalar akustik zichligi qancha koʻp farq qilsa oʻshancha koʻp ultratovush 

qaytadi. 

 Qaytgan ultratovush tasvirga aylantiriladi. 

 Havo va suyak toʻqima chegaralaridan ultratovush deyarli 100% qaytadi suyak va 

havoli aʼzolarni koʻrib boʻlmaydi. 

https://uz.wikipedia.org/wiki/Kimyo
https://uz.wikipedia.org/wiki/Suyak

 Datchiklar ultratovushni tanaga yuboradi va qaytgan tovushni qabul qiladi 

 Datchiklar yuqori va past chastotali boʻladi. 

 Yuqori chastotali ultratovush (5 MHz yukori) tanaga chuqur oʻtmaydi, lekin yuzaki 

toʻqimalarni yaxshi tasvirlaydi (mushak, qalqonsimon bez, boʻgʻimlar). 

 Past chastotali ultratovush (2,5—3,5 MHz) tanaga chuqur oʻtadi va ichki aʼzolarni 

tasvirlashga imkon beradi lekin yuzaki toʻqimalarni yaxshi koʻrsatmaydi. 

 Ultratovushni zarari hozirgacha tasdiqlangani yoʻq. 

Ultratovush tekshiruvining asosiy qoidalari: Ko'ndalang skanerlashda monitor 

ekranidagi tasvir shunday joylashadiki, unda bemorning chap tomoni ekranning o‘ng 

tomonida bo'ladi. Datchikda holat indikatori bo'lishiga qaramasdan tekshiruv 

boshlanishidan oldin datchikning muayyan tomoni olinayotgan tasvirning tomoniga 

mos kelishini ko'z bilan tekshirish kerak. Buning uchun datchikning bir tomoniga 

barmoq uchini qo'yib, tasvir ekranning qaysi tomonida hosil bo’lganligiga ahamiyat 

berish kerak. Noto'g'ri mo'ljal olishda datchik birinchi holatga aylantiriladi va yana 

tekshiruv o'tkaziladi. Bo'ylama kesimlarda esa bemorning (tekshiriluvchining) bosh 

tomoni ekranning chap tomonida, oyog'i esa o'ng tomonidan aniqlanadi. 

Datchik bemor (tekshiriluvchi)ning tanasiga joylanishi kerak. Bunda 

tekshiriluvchi tanasining tekshirilishi kerak bo'lgan sohasiga bog'lanish geli surkaladi, 

gel UT to'lqinlarining yaxshi o'tkazilishiga va datchikning harakatlanishi 

yengilashishiga imkon beradi. Datchik teri bilan kontakt (bog'lanish) geli orqali jips 

bog'lanishda bo'ladi. Operator ekrandagi tasvirni to'liq tahlil qilguncha datchikning 

harakati doimiy va ketma- ket bo'lishi kerak. Olinayotgan tasvirning foni. Ekrandagi 

olinayotgan tasvir aynan qora yoki oq bo’lishi mumkin. Ba’zan oq rang qora 

qaytarilgan signallar bilan yoki qora rang oq qaytgan signallar bilan nuqtalar yoki 

chiziq tuzilmalar ko‘rinishida aniqlanadi. Odatda, UT apparatlarida rangni 

o‘zgartiruvchi tugmacha bo‘ladi. Agar tugmacha bo‘lmasa apparat shunday 

tayyorlanishi kerakki, doim qora fonda oq qaytgan signallar bo‘lishi kerak.  

Ultratovush nurlarini taqsimlash: Tana to‘qimalari UT to‘lqinlarini ikki usulda 

qaytaradi. Ba’zi to‘qimalar to’lqinni xuddi oyna singari aynan orqaga qaytaradi. Ba’zi 

to‘qimalar esa UT to‘lqinlarini tuman tomchilari singari tarqatib yuboradi. Masalan, 

diafragma oyna, texnika ta’biri bilan aytganda "oynali aks" hisoblanadi. Monitor 

ekranida diafragma holati va shakliga aynan mos keluvchi aniq va yaqqol tasvir paydo 

bo’ladi. Jigar esa UT to’lqinlarini tarqatib yuboradi, shuning uchun ekrandagi aks etgan 

signallar holati jigarda aks etgan tuzilmalarga mos kelmaydi.  

Bu signallarning turli yo’nalishlarda tarqalishi natijasida yuzaga keladi va 

interferensiya deb yuritiladi. Har qanday holatda ham qora fondagi oq signallar 

to’lqinlarning differensirovkasiga (ajratishga) yaxshi imkoniyat beradi. 

Toza suyuqlik UT to’lqinlarini o’zgarishsiz, kuchsizlantirmasdan o’tkazadi, 

shuning uchun suyuqlik ostidagi to’qimalardan kelayotgan qaytarilgan exosignallar, 

https://uz.wikipedia.org/wiki/Mushaklar

odatda, kuchaytirilgan bo’ladi, ya’ni yaqqolroq ko’rinadi. Bu holat akustik 

kuchaytirish nomini olgan. Yetarli miqdorda suyuqlik qabul qilib, oshqozonning 

to’ldirilishi gaz bilan to’la ichaklarning chekkaga surilishiga olib keladi va shu bilan 

birga akustik oyna hosil qilinadi. Bu narsa oshqozon osti bezining tanasi va dumining 

yaqqol tasvirini olish uchun imkoniyat beradi. Ichakdagi, umuman qayerda bo’lmasin, 

gazlar turlicha exografik fenomen hosil qiladi.  

Shuning uchun UT orqali sog’lom o’pkani ko’rish yoki kasalliklarni aniqlash 

imkoniyati bo’lmaydi. Bundan o’pka periferiyasida joylashgan hajmli hosilalar 

mustasno. Suyak yoki toshlar shunday akustik soya hosil qiladiki, natijada orqada 

joylashgan to’qimalarning tasvirini olish mumkin bo’lmay qoladi. Chunki ulardan UT 

to’lqinlari o’tmaydi (suyak va toshlardan). Bu holat akustik soya nomini olgan. 

Qovurg’alar ostidagi to’qimalarni skanerlash uchun qovurg’a oralig’i orqali egrilab 

tekshiruv o’tkaziladi.  

Artefaktlar deb haqiqatda yo‘q bo‘lgan qo‘shimcha ko’rinib turgan strukturalar, 

shuningdek, tasvirning yo‘qolish va buzilish holatlariga aytiladi. Artefaktlar birlamchi 

UT signalining qaytish natijasi emas, balki UT signalining buzilishi yoki so‘nishi 

natijasidir. Artefaktlar paydo bo‘lishining bir nechta sabablari bor. Artefakt 

mavjudligini doim esda tutish kerak, chunki ulami noto‘g‘ri talqin qilish noto‘g‘ri 

tashxisga sabab bo’ladi. UT to’lqini geometrik optika qonuniga bo‘ysungan holda 

tarqaladi, ya’ni bir xil muhitda to’g’ri va aniq, har xil muhit chegarasida esa 

to’lqinlarning yarmidan ko‘proq qismi "sinadi". Masalan, UT to’lqinlar havodan teriga 

o'tganda 99,99 foiz tarqaladi. Shuning uchun bemorni UT skanerlashda terini ho’llash 

kerak.  

XULOSA: Jahon sogʻliqni saqlash tashkilotining 1998—yildagi 875—sonli 

hisoboti ultratovushning zararsiz ekanligi haqidagi fikrni tasdiqlaydi. Ultratovush 

tekshiruvining homila uchun zarari haqida maʼlumotlar yoʻqligiga qaramay, Oziq-

ovqat va farmatsevtika idorasi (AQSh) „homila xolati videolari“ yaratish uchun 

ultratovush apparatlarini reklama qilish, sotish va ijaraga olishni tibbiy asbob-

uskunalardan notoʻgʻri foydalanish, ruxsatsiz foydalanish deb hisoblaydi. 

